
ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ ՓՈՐՁԱՔՆՆՈՒԹՅՈՒՆՆԵՐԻՆ   ՓՈՐՁԱՔՆՆՈՒԹՅՈՒՆ ԱՆՑՆՈՂ ԱՆՁԱՆՑ ԿՈՂՄԻՑ ԻՐԵՆՑ  ԸՆՏՐԱԾ ԲՈՒԺՈՂ ԲԺԻՇԿՆԵՐԻՆ ԿԱՄ ԱՅԼ ԲԺԻՇԿ ՄԱՍՆԱԳԵՏՆԵՐԻՆ ՈՐՊԵՍ ՆԵՐԿԱՅԱՑՈՒՑԻՉ ՆԵՐԳՐԱՎԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ

Հիմք ընդունելով «Վարչարարության հիմունքների և վարչական վարույթի մասին» Հայաստանի Հանրապետության օրենքի 23-րդ հոդվածի 1-ին մասը և Հայաստանի Հանրապետություն կառավարության 2015 թվականի հունիսի 4-ի N 583-Ն որոշման 2-րդ կետի 2-րդ ենթակետը՝ Հայաստանի Հանրապետության կառավարությունը որոշում է.

1․ Հաստատել՝ 

1) «Բժշկասոցիալական փորձաքննական հանձնաժողովների կողմից իրականացվող փորձաքննություններին փորձաքննություն անցնող անձանց կողմից իրենց  ընտրած բուժող բժիշկներին կամ այլ բժիշկ մասնագետներին որպես ներկայացուցիչ ներգրավելու կարգը»՝  համաձայն  հավելվածի։
      2․Սույն որոշումն ուժի մեջ է մտնում պաշտոնական  հրապարակման օրվան հաջորդող  տասներորդ օրը:

ՀՀ աշխատանքի և սոցիալական հարցերի նախարար Արտեմ Ասատրյան
Հավելված 
Հայաստանի Հանրապետության  կառավարության

  2015   թվականի    ---------------- N -------Ն որոշման 
ԿԱՐԳ

ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ ՓՈՐՁԱՔՆՆՈՒԹՅՈՒՆՆԵՐԻՆ   ՓՈՐՁԱՔՆՆՈՒԹՅՈՒՆ ԱՆՑՆՈՂ ԱՆՁԱՆՑ ԿՈՂՄԻՑ ԻՐԵՆՑ  ԸՆՏՐԱԾ ԲՈՒԺՈՂ ԲԺԻՇԿՆԵՐԻՆ ԿԱՄ ԱՅԼ ԲԺԻՇԿ ՄԱՍՆԱԳԵՏՆԵՐԻՆ ՈՐՊԵՍ ՆԵՐԿԱՅԱՑՈՒՑԻՉ ՆԵՐԳՐԱՎԵԼՈՒ
1. Բժշկասոցիալական փորձաքննական հանձնաժողովների (այսուհետ՝ հանձնաժողով) կողմից իրականացվող փորձաքննություններին փորձաքննվող  անձանց կողմից իրենց ընտրած բուժող բժիշկներին կամ այլ բժիշկ մասնագետներին որպես ներկայացուցիչ ներգրավելու հնարավորության մասին փորձաքննվող անձը կամ նրա օրինական ներկայացուցիչը իրազեկվում է բժշկասոցիալական փորձաքննության դիմումը ներկայացնելիս:
2. Բժշկասոցիալական փորձաքննական հանձնաժողով դիմելուց հետո,  եռօրյա ժամկետում, փորձաքննվող անձը կամ նրա օրինական ներկայացուցիչը հանձնաժողովին կարող է տրամադրել (գրավոր և/կամ էլեկտրոնային փոստով և/կամ հեռախոսազանգով) իր ներկայացուցչի տվյալները (անուն, ազգանուն, հայրանուն, պաշտոնը, մասնագիտացումը, աշխատանքի վայրը, մշտական բնակության վայրի հասցեն, հեռախոսահամարը):
3. Բժշկասոցիալական փորձաքննության ժամանակ փորձաքննվող անձի ներկայացուցիչն ունի օրենքով իրեն վերապահված իրավունքներ և պարտականություններ: 
4. Փորձաքննվող անձի ներկայացուցչի մասնակցությունը անձի փորձաքննությանը գրանցվում է այդ նպատակի համար նախատեսված լիազոր մարմնի կողմից հաստատված  գրանցամատյանում և ստորագրվում նրա կողմից:
ՀԻՄՆԱՎՈՐՈՒՄ
«ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ ՓՈՐՁԱՔՆՆՈՒԹՅՈՒՆՆԵՐԻՆ   ՓՈՐՁԱՔՆՆՈՒԹՅՈՒՆ ԱՆՑՆՈՂ ԱՆՁԱՆՑ ԿՈՂՄԻՑ ԻՐԵՆՑ  ԸՆՏՐԱԾ ԲՈՒԺՈՂ ԲԺԻՇԿՆԵՐԻՆ ԿԱՄ ԱՅԼ ԲԺԻՇԿ ՄԱՍՆԱԳԵՏՆԵՐԻՆ ՈՐՊԵՍ ՆԵՐԿԱՅԱՑՈՒՑԻՉ ՆԵՐԳՐԱՎԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ

	Անհրաժեշտությունը

	Նախագծի մշակման անհրաժեշտությունը բխում է  Հայաստանի Հանրապետության կառավարության 2015 թվականի հունիսի 4-ի N 583-Ն որոշման 2-րդ կետի 2-րդ ենթակետի պահանջից:

	Ընթացիկ իրավիճակը և խնդիրները

	Հայաստանի Հանրապետության կառավարության 2006 թվականի մարտի 2-ի «Բժշկասոցիալական փորձաքննության իրականացման կարգը հաստատելու մասին» N 276-Ն որոշմամբ հաստատվել է բժշկասոցիալական փորձաքննության իրականացման կարգը: Ներկայումս անձին հաշմանդամություն սահմանում են բժշկասոցիալական փորձաքննության ոլորտում իրավասու պետական մարմինները` բժշկասոցիալական փորձաքննական հանձնաժողովները (ԲՍՓՀ) և ՀՀ բժշկասոցիալական փորձաքննության գործակալության վերափորձաքննության բաժինը: 
ՄԱԿ-ի 2006 թվականի «Հաշմանդամություն ունեցող անձանց իրավունքների մասին» կոնվենցիայի պահանջներից ելնելով,  հաշմանդամություն ունեցող անձիք և նրանց շահերը ներկայացնող կազմակերպությունները, քաղաքացիական հասարակությունը պետք է ներգրավվեն հաշմանդամություն ունեցող անձանց սոցիալական պաշտպանությանն ուղղված միջոցառումների ու նրանց համար  իրականացվող ծրագրերի մոնիտորինգի գործընթացին: Այս առումով շատ կարևոր է նաև, որպեսզի նրանք մասնակցեն հաշմանդամության սահմանման գործընթացին, բժշկասոցիալական փորձաքննության գործընթացը կատարելագործելու նպատակով՝  ներկայացնեն դիտարկումներ: Սա հնարավորություն կտա նշված գործընթացը դարձնելու   հրապարակային և թափանցիկ, իսկ  ԲՍՓՀ-ների կողմից  կայացվող փորձաքննական որոշումները՝   առավել  հիմնավորված և օբյեկտիվ: 

	Կարգավորման նպատակը և բնույթը

	Նպատակն է` բժշկասոցիալական փորձաքքննության գործընթացի վերահսկելիության  ու թափանցիկության  բարձրացումը,  ԲՍՓ մարմինների կողմից   փորձաքննվող անձանց նկատմամբ կայացվող որոշումների օբյեկտիվության   ապահովումը:

	Նախագծի մշակման գործընթացում ներգրավված ինստիտուտները և անձինք

	ՀՀ աշխատանքի և սոցիալական հարցերի նախարարություն

	Ակնկալվող արդյունքը

	Բժշկասոցիալական փորձաքննության ոլորտում իրավասու մարմինների կողմից կայացվող որոշումների օյեկտիվության բարձրացում, բողոքարկումների թվի նվազեցում:


ՏԵՂԵԿԱՆՔ
«ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ ՓՈՐՁԱՔՆՆՈՒԹՅՈՒՆՆԵՐԻՆ   ՓՈՐՁԱՔՆՆՈՒԹՅՈՒՆ ԱՆՑՆՈՂ ԱՆՁԱՆՑ ԿՈՂՄԻՑ ԻՐԵՆՑ  ԸՆՏՐԱԾ ԲՈՒԺՈՂ ԲԺԻՇԿՆԵՐԻՆ ԿԱՄ ԱՅԼ ԲԺԻՇԿ ՄԱՍՆԱԳԵՏՆԵՐԻՆ ՈՐՊԵՍ ՆԵՐԿԱՅԱՑՈՒՑԻՉ ՆԵՐԳՐԱՎԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ  ԲՅՈՒՋԵՈՒՄ  ԵԿԱՄՈՒՏՆԵՐԻ ՈՒ  ԾԱԽՍԵՐԻ ԷԱԿԱՆ  ԱՎԵԼԱՑՄԱՆ  ԿԱՄ  ՆՎԱԶԵՑՄԱՆ ԲԱՑԱԿԱՅՈՒԹՅԱՆ  ՎԵՐԱԲԵՐՅԱԼ

       Սույն որոշման նախագծի ընդունման կապակցությամբ պետական բյուջեում եկամուտների և ծախսերի էական ավելացում կամ նվազեցում չի սպասվում: 
ՏԵՂԵԿԱՆՔ

«ԲԺՇԿԱՍՈՑԻԱԼԱԿԱՆ ՓՈՐՁԱՔՆՆԱԿԱՆ ՀԱՆՁՆԱԺՈՂՈՎՆԵՐԻ ԿՈՂՄԻՑ ԻՐԱԿԱՆԱՑՎՈՂ ՓՈՐՁԱՔՆՆՈՒԹՅՈՒՆՆԵՐԻՆ   ՓՈՐՁԱՔՆՆՈՒԹՅՈՒՆ ԱՆՑՆՈՂ ԱՆՁԱՆՑ ԿՈՂՄԻՑ ԻՐԵՆՑ  ԸՆՏՐԱԾ ԲՈՒԺՈՂ ԲԺԻՇԿՆԵՐԻՆ ԿԱՄ ԱՅԼ ԲԺԻՇԿ ՄԱՍՆԱԳԵՏՆԵՐԻՆ ՈՐՊԵՍ ՆԵՐԿԱՅԱՑՈՒՑԻՉ ՆԵՐԳՐԱՎԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ  ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ  ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

